
Description automatically generated]Gouvènman Florid onivo Eta ak onivo Lokal: SS.7.CG.3.9
Branch Jidisyè
LEKTI #3
Non: ________________________

Dat: _________________________


SS.7.CG.3.9 Eksplikasyon pou Kritè Referans 3: Elèv yo pral rekonèt ke pouvwa yo ak jirisdiksyon tribinal eta yo ak tribinal federal yo derive apati kontitisyon yo chak respektivman.




Yo dekri pouvwa yo ak jirisdiksyon sistèm jidisyè Florid la nan Konstitisyon Florid la. Yo dekri pouvwa yo ak jirisdiksyon sistèm jidisyè federal la nan Konstitisyon Etazini an.
Konstitisyon Florid la bay tribinal li yo jirisdiksyon pou yo tranche sèten kalite dosye nan divès nivo diferan nan sistèm jidisyè eta a. Tribinal konte yo ak tribinal itineran yo genyen jirisdiksyon orijinal pou sèten dosye. Kou Dapèl Distri Florid la gen jirisdiksyon apèl paske l ka egzamine pwosè tribinal enferyè yo te deja tranche.
Tribinal Siprèm Florid la se tribinal ki pi wo nan eta Florid. Li gen jirisdiksyon apèl ak pouvwa pou l deside konstitisyonalite lwa Florid yo. Desizyon Tribinal Siprèm Florid la rann yo se desizyon final yo ye, men yo pa kapab kontrè ak Konstitisyon Etazini an. Sa vle di, yo ka fè apèl pou konteste desizyon yo sou motif pwoteksyon egalego dapre 14yèm Amandman an.
Konstitisyon Etazini an bay tribinal federal yo jirisdiksyon pou yo tranche sèten kalite dosye federal. Tribinal Distri Etazini yo gen jirisdiksyon orijinal, pwosè ki konsène gouvènman federal la oswa Konstitisyon Etazini an dwe kòmanse laba. Kou Dapèl Etazini an gen jirisdiksyon apèl, ki vle di yo gen pouvwa pou egzamine pwosè tribinal distri yo te deja tranche. Tribinal Siprèm Etazini an se tribinal ki pi wo nan nasyon an. Li gen jirisdiksyon apèl ak pouvwa pou l detèmine konstitisyonalite lwa federal yo ak lwa eta yo. Desizyon Tribinal Siprèm Etazini an rann yo se desizyon final yo ye epi yo pa kapab fè apèl pou konteste yo.



















  jirisdiksyon apèl - pouvwa pou tranche apèl pou konteste pwosè yo ke yon tribinal enferyè te tranche
tribinal itineran - yon tribinal ki sèvi yon rejyon byen defini nan yon eta a (dabitid, yo gen plizyè konte) ki gen divizyon presi epi ki tranche pwosè yo ki konsène krim ki pi grav yo (deli grav yo) ak pwosè sivil ki konsène yon grand sòm lajan (plis pase $1000)
tribinal konte - yon tribinal ki tranche alafwa pwosè sivil ak pwosè kriminèl yo ki konsène krim ki mwen grav yo oswa pwosè minè yo pou yon konte presi
Kou Dapèl Distri Florid - se yon tribinal apèl nan sistèm jidisyè eta a ki egzamine desizyon yon tribinal premyè enstans enferyè te rann.
  Tribinal Siprèm Florid - tribinal ki pi wo nan Florid
  jirisdiksyon - dwa ak pouvwa pou tribinal yo tranche yon pwosè, entèprete ak fè aplike lalwa
  jirisdiksyon orijinal - pouvwa yon tribinal genyen pou se limenm ki premye tribinal pou tranche yon pwosè ki konsène yon sijè presi
Kou Dapèl Itineran Etazini - tribinal yo kote pati yo ki pa satisfè avèk jijman yon tribinal Distri Etazini te rann, ki ka tranche dosye y ap konteste a
Tribinal Distri Etazini - tribinal yo kote pifò pwosè federal yo kòmanse, Tribinal Distri Etazini yo se tribinal ki gen jirisdiksyon orijinal epi ki tranche pwosè sivil ak pwosè kriminèl yo
  Tribinal Siprèm Etazini - tribinal ki pi wo nan Etazini; li chita nan tèt sistèm jistidisyè federal la


Sous:
"Florida State’s Court System." (Sistèm Jidisyè Eta Florid) FloridaSupremeCourt.org. Tribinal Siprèm Florid la, n.d. Web. 11 mas 2014.
<http://www.floridasupremecourt.org/pub_info/system2.shtml>

